
NASIONAL KES POLITIK PENDIDIKAN WILAYAH

Purata pemberian vaksin cecah
189,329 dos sehari
Oleh Ra�dah Mat Ruzki dan Zanariah Abd Mutalib - Jun 21, 2021 @ 2:38pm
bhnews@bh.com.my

KUALA LUMPUR: Purata pemberian suntikan vaksin COVID-19 sepanjang
minggu lalu meningkat kepada 189,329 dos sehari berbanding 130,842
pada minggu sebelumnya.

Menteri Penyelaras Program Imunisasi COVID-19 Kebangsaan (PICK),
Khairy Jamaluddin Abu Bakar, berkata kadar vaksinasi tertinggi setakat ini
direkodkan pada 17 Jun lalu membabitkan sebanyak 229,707 dos.

"Kita akan terus menyasarkan penanda aras baharu, iaitu 300,000 dos
sehari, dalam masa terdekat.

"Saya juga sudah menerima arahan daripada Menteri Kesihatan (Datuk
Seri Dr Adham Baba) untuk menyegerakan kadar itu," katanya pada sidang
media, hari ini.

Setakat ini, beliau berkata, sebanyak 7.35 juta dos vaksin sudah diedarkan
ke seluruh negara membabitkan P�zer (4.08 juta), Sinovac (2.52 juta) dan
AstraZeneca (741,300).

"Bekalan 444,600 dos lagi vaksin P�zer akan dihantar pada minggu ini
dan bermula minggu kedua Julai depan, kita akan melihat peningkatan
bekalan vaksin P�zer setiap minggu. Saya akan memaklumkan
mengenainya pada minggu depan.

"Bagi Sinovac, sebanyak 760,880 dos lagi akan diedarkan ke fasiliti, mulai
hari ini. Bagi AstraZeneca pula, sebanyak 828,000 dos sudah diterima
hingga kini.

"Kita bakal menerima penghantaran baharu bekalan vaksin AstraZeneca
pada awal Julai yang akan saya umumkan pada minggu depan," katanya.

(Gambar fail) Menteri Penyelaras Program Imunisasi COVID-19 Kebangsaan, Khairy
Jamaluddin Abu Bakar. - NSTP/FARIZUL HAFIZ AWANG

